
LIGJI Nr. 06/L -011

PER PARANDALIMIN E KONFLIKTIT TE INTERESIT NE USHTRIMIN E FUNKSIONIT
PUBLIK

Kuvendi i Republikés sé Kosovés;

Né bazé té nenit 65 (1) té Kushtetutés sé Republikés sé Kosovés,

Miraton:

LIGJ PER PARANDALIMIN E KONFLIKTIT TE INTERESIT NE USHTRIMIN E FUNKSIONIT
PUBLIK

KAPITULLI I
DISPOZITA TE PERGJITHSHME

Neni 1
Qéllimi

Qéllimi i kétij ligji éshté forcimi i integritetit t& sektorit publik dhe garantimi i kryerjes sé detyrave
publike né ményré objektive, t& paanshme dhe transparente né shérbim té interesit publik
népérmjet identifikimit, parandalimit, menaxhimit dhe zgjidhjes sé konfliktit t&€ interesave té
zyrtaréve.

Neni 2
Fushéveprimi

Dispozitat e kétij ligji pércaktojné parimet, rregullat dhe procedurat lidhur me sjelljet e lejuara
dhe té ndaluara té zyrtaréve gjaté kryerjes sé detyrés publike si dhe masat e parapara pér
shkeljen e dispozitave té pércaktuara né kété ligj. Ky ligj rregullon gjithashtu procedurat pér
detyrimet e raportimit, masat pér parandalimin, identifikimin, menaxhimin dhe zgjidhjen e
rasteve té konfliktit t& interesit publik dhe private té zyrtarit gjaté dhe pas ushtrimit té& detyrés
publike si dhe detyrat e pérgjegjésité e autoriteteve pérgjegjése.

Neni 3
Pérkufizimet

1. Shprehjet e pérdorura né kété ligj kané kété kuptim:

1.1.Interes publik — interesi material ose jomaterial i ligishém dhe i drejté né dobi té
qytetaréve.

1.2 Interes privat i personit zyrtar — nénkupton ¢farédo pérparésie pér personin
zyrtar, familjen e tij, té aférmit, miqté dhe personat apo organizatat me té cilat ai ka
pasur apo ka marrédhénie afariste.

1.3. Zyrtar i larté — nénkupton zytarét e larté publiké té pércaktuar sipas Ligjit pérkatés

pér deklarimin, kontrollin dhe prejardhjen e pasurisé.

1.4. Person zyrtar — nénkupton ¢do person tjetér té zgjedhur ose té eméruar né njé
organ shtetéror si edhe personat zyrtaré té pércaktuar sipas Kodit Penal t& Republikés
sé Kosovés qé ushtrojné detyra publike dhe gqé nuk pérfshihen né nén-paragrafin 1.3.
té kétij neni.

1.5. Zyrtar - nénkupton ¢do zyrtar té larté dhe ¢do person zyrtar sipas nén-paragraféve
1.3. dhe 1.4. té kétij neni.

1.6. Person i aférm me zyrtarin — bashkéshorti ose personi gé bashkéjeton, té aférmit
né vijé té drejté té gjakut pa kufizime, té aférmit né vijé té térthorté deri né shkallén e
katért, adoptuesi, i adoptuari, i aférmi né gjini t& krushqisé deri né shkallén e dyté si dhe
¢do person fizik apo juridik i cili ka pasur ose ka njé lidhje t& pérbashkét interesi privat
pasuror ose jopasuror me zyrtarin. Pér géllime té kétij ligji, personi juridik konsiderohet
si person i aférm, sipas dispozitave té Kodit Penal t€ Republikés sé Kosovés.

1.7. Person i besuar — personifizik ose juridik gé ushtron né ményré té pavarur té€ drejtat
e administrimit te ndérmarrjes apo té drejta té tjera té pércaktuara me marréveshje pér
aksionet ose pjesét né kapital té& zotéruara né ményré pasive nga zyrtari i larté. Personi
i besuar nuk mund té jeté bashkéshorti, fémijét, njé zyrtar apo person tjetér me lidhje
varésie, qofté edhe té térthorté, pér shkak té funksionit publik me zyrtarin né fjalé dhe
njé ndérmarrje ose organizaté jofitimprurése ku zyrtari zotéron pjesé né kapital ose
aksione apo ka pasur ose ka marrédhénie interesi té ¢farédo lloji.

1.8. Zotérimi aktiv i aksioneve ose pjeséve né kapital — ushtrimi i ploté i té gjitha té
drejtave gé burojné nga pronésia mbi aksionet ose pjesét né kapital.

1.9. Zotérimi pasiv i aksioneve ose i pjeséve né kapital — gjendja né té cilén pronari
ruan té drejtén e pérfitimit té fryteve té pronésisé, por nuk mund té ushtrojé veté asnjé
veprim tjetér mbi kété proné. Té gjitha veprimet e tjera si administrimi apo menaxhimi
dhe drejtimi i ndérmarrjes kryhen nga personi i besuar nga pronari né emér té vet por
pér llogari té zyrtarit t& larté€ mbi bazén e njé marréveshje té lidhur ndérmijet tyre.

1.10. Pérfitim i padrejté — ¢do pasuri dhe pérfitim i padrejté material ose jomaterial.

1.11. Dhuraté — e pércaktuar sipas Ligjit pérkatés pér deklarimin, kontrollin dhe
prejardhjen e pasurisé.

1.12. Vendimmarrje — casti i fundit i procesit vendimmarrés gjaté té cilit vendoset
pérmbajtja pérfundimtare e aktit apo kontratés si dhe ato caste paraprake té
vendimmarrjes té cilat jané thelbésore dhe pércaktuese né té cilat pjesémarrja, ndikimi
dhe géndrimi i zyrtarit pércaktojné pérmbaijtjen pérfundimtare té aktit apo kontratés si
dhe ¢do veprim i zyrtarit né ushtrimin e funksionit publik.

1.13. Institucion — pérfshin institucionet publike té nivelit gendror dhe lokal, ndérmarrjet
e nivelit gendror dhe lokal né té cilat ekziston pjesémarrje e kapitalit shtetéror ose
vendor dhe institucionet e tjera té€ themeluara me ligj.

2. Fjalét e njé gjinie pérfshiné edhe gjininé tjetér.

Neni 4
Subjektet

Pérvec¢ kur parashihet shprehimisht ndryshe me kété ligj, subjekte té kétij ligji jané zyrtarét
e pércaktuar sipas paragrafit 1., nén-paragrafit 1.5. té nenit 3 té kétij ligji. Personat e aférm
me zyrtarét dhe personat e besuar jané subjekte té kétij ligji sipas pércaktimeve né dispozitat
pérkatése té tij.

Neni 5
Parimet e veprimit dhe mosveprimit té zyrtarit

1. Zyrtari ushtron funksionin e tij né pajtim me ligjin dhe kodin pérkatés té mirésjelljes.

2. Zyrtari duhet ta kryejé punén e tij me ndershméri, ndérgjegje, paanshméri, té€ ruajé autoritetin
e zyrtarit dhe institucionit dhe me punén e tij té forcojé besimin e qytetaréve né institucione.

3. Zyrtari, gjaté ushtrimit té funksionit publik, duhet t& veprojé né mbrojtje té interesit publik dhe
nuk ka té drejté qé interesin e tij privat ta vé para interesit publik.

4. Zyrtari gjaté ushtrimit té funksionit té tij duhet té veprojé me transparencé duke respektuar té
drejtén e organeve pérfagésuese dhe té drejtén e qytetaréve gé té informohen pér veprimet e
zyrtarit si personalitet publik.

5. Zyrtari pérgjigjet personalisht pér veprimet e tij gjaté ushtrimit t&€ funksionit né té cilin éshté
eméruar apo zgjedhur nga institucioni apo qytetarét.

6. Zyrtarit nuk i lejohet té kryejé njé veprim té kundérligishém apo té mos kryejé njé veprim té
ligishém, gjaté ushtrimit té funksionit té tij, me géllim t&€ marrjes sé njé pérfitimi t&€ padrejté pér
vete ose njé person apo subjekt tjetér.

7. Zyrtari pér punén gé kryen né ushtrimin e funksionit nuk ka té€ drejté té pranojé apo kérkojé
shpérblim tjetér si dhe ofrimin ose premtimin e shpérblimit pérve¢ kompensimit gé i lejohet né
bazé té dispozitave ligjore né fuqi.

8. Zyrtari duhet t& shmang konfliktin e interesit pavarésisht nése ai éshté real, i mundshém apo
né dukje.

9. Zyrtari nuk mund té pérdoré pozitén apo funksionin e vet pér t'i avancuar interesat e veta
personale apo té personave té aférm.

KAPITULLI I

KONFLIKTI I INTERESIT

Neni 6
Konflikti i interesit

Konflikti i interesit lind nga njé rrethané né té cilén zyrtari ka interes privat, g& ndikon, mund té
ndikojé ose duket se ndikon né kryerjen me paanshméri dhe objektivitet t& detyrés sé tij zyrtare.

Neni 7
Identifikimi i konfliktit té interesit dhe burimi i informatave

1. Pavarésisht ¢do detyrimi tjetér ligjor, cdo person gé ka njohuri ose dyshim té arsyeshém
pér konflikt interesi t&é ndonjé zyrtari duhet ta lajmérojé institucionin punédhénés té zyrtarit ose
Agjenciné kundér Korrupsionit (né tekstin e métejmé Agjencia).

2. Palét e prekura nga veprimet e zyrtarit apo cilido person gé ka njohuri dhe interesa té ligishme
duhet té ofrojné informata té cilat i kané né dispozicion lidhur me rastin.

3. Personi gé ofron informata t& bazuara pér rastet e konfliktit t& interesit gézon mbrojtje né
pajtim me ligjin

Neni 8
Detyrimi pér parandalimin dhe zgjidhjen e konfliktit té interesit

1. Me marrjen e detyrés dhe gjaté ushtrimit t& saj, zyrtari ka pér detyré té parandalojé dhe té
zgjidhé veté né ményrén mé efektive t& mundshme, ¢do situaté té konfliktit ndérmjet interesave
té tij publike dhe private.

2. Né rast se zyrtari ka dyshime apo konstaton se konflikti i interesit ka lindur ose mund té lindé,
ai duhet té késhillohet dhe té informojé sa mé paré udhéhegésin e drejtpérdrejté apo organin
udhéheqgés. Gjaté késaj kohe, zyrtari duhet té pezullojé té gjitha veprimet qé ndérlidhen me kété
¢éshtje, deri né vendimin pérkatés né lidhje me rastin.

3. Cdo udhéheqés dhe institucion udhéheqés duhet té& marré té gjitha masat e nevojshme pér
té parandaluar dhe zgjidhur rastet e konfliktit té interesit.

4. Né rast se udhéheqési apo institucioni udhéhegés nuk éshté i bindur pér ekzistimin e konfliktit
té interesit apo dyshon se edhe veté ka ose mund té keté konflikt té interesit, atéheré i drejtohet
Agjencisé pér marrje té& vendimit pér rastin.

5. Zyrtarét udhéheqés té institucioneve, qé nuk kané udhéheqgés té drejtpérdrejté pér situatén e
pérshkruar né paragrafin 3. té€ kétij neni i drejtohen Agjencisé.

6. Zyrtari apo institucioni i ndérmarrin veprimet e parapara né paragrafét 1. deri né 5. té kétij
neni brenda afatit prej tridhjeté (30) ditésh.

7. Agjencia ndérmerr veprimet e duhura dhe informon sa mé paré subjektet e pérmendura mé
lart por jo mé voné se afati i pércaktuar né nenin 22, paragrafi 3. té kétij ligji.

Neni 9
Veprimet e ndaluara pér zyrtarin

1. Gjaté ushtrimit té funksionit publik zyrtarit i ndalohen kéto veprime:

1.1. té kérkojé apo pranojé dhuraté apo pérfitim tjetér té padrejté pér vete apo personin
tjetér, ose oferté apo premtim pér dhuraté, né ményré gé zyrtari t€ veprojé ose t&€ mos
veprojé né kryerjen e detyrés sé tij publike;



GAZETA ZYRTARE E REPUBLIKES SE KOSOVES / Nr. 5 /27 PRILL 2018, PRISHTINE

LIGJI Nr. 06/L -011 PER PARANDALIMIN E KONFLIKTIT TE INTERESIT NE USHTRIMIN E FUNKSIONIT PUBLIK

1.2. té kérkojé, pérvetésojé, pranojé shpérblime, dhurata, pérfitime apo shérbime té
padrejta pér vete ose pér tjetrin si kompensim pér pércaktimin e tij né vendimmarrje;

1.3. té ndikojé né vendimin e ndonjé zyrtari apo organi pér arsye té pérfitimit té padrejté
pér vete apo té ¢do personi tjetér fizik dhe juridik;

1.4. té premtojé, ofrojé ose japé dhuraté apo ndonjé pérfitim tjetér té padrejté né kémbim
té ndonjé dhurate apo pérfitimi t&€ padrejté real ose té premtuar;

1.5.té ndikojé né kontraktimin, dhénien e punéve apo furnizimeve publike pér pérfitime
té padrejta pér vete apo té ¢do personi tjetér fizik dhe juridik;

1.6. té shfrytézojé informatat e besueshme gé i ka né dispozicion apo té€ marra né
mirébesim né ushtrimin e funksionit pér pérfitime té padrejta pér vete apo té€ ¢do personi
tjetér fizik dhe juridik, t&¢ bashkaksionaréve apo personave né lidhje t&€ méhershme
afariste né pesé (5) vitet e fundit;

1.7. t& ndikojé né vendimmarrje t€ organeve legjislative, gjygésore apo ekzekutive
duke shfrytézuar pozitén e zyrtarit me géllim té pérfitimit t€ padrejté pér vete apo té
¢do personi tjetér fizik dhe juridik, t&€ bashkaksionaréve apo personave né lidhje té
méhershme afariste né pesé (5) vitet e fundit;

1.8. t& ndérmarré veprime té cilat né ndonjé ményré do t'i pérshtaten interesit personal
té tij apo té ¢do personi tjetér fizik dhe juridik, té& bashkaksionaréve apo personave né
lidhje t& méhershme afariste né pesé (5) vitet e fundit;

1.9. té ndérmarré veprime té cilat né ndonjé ményré do t'i pérshtaten apo do té
favorizonin interesin privat t€ ndonjé personi tjetér né dém té interesit publik;

1.10. té fitojé pér vete, personat e aférm dhe té besuar ¢do pérfitim té€ padrejté ekzistues
ose té ardhshém, dhuraté, pjesé né kapital, aksione dhe pasuri nga ndérmarrjet publike
me pjesé né kapital ose né aksione té njé institucioni ku ai éshté pérfagésues, pérfshiré
pérfitime té padrejta té drejtpérdrejta ose té térthorta nga furnizues apo klienté té kétyre
ndérmarrjeve;

1.11. té fitojé pér vete, personat e aférm dhe té besuar ¢do pérfitim té padrejté ekzistues
ose té ardhshém, dhuraté, pjesé né kapital, aksione dhe pasuri nga personat juridiké
privaté qé pérfitojné kontrata publike, kreditim ose fonde té tjera publike, privatizim té
pronés publike, lehtési nga detyrimet doganore ose tatimore ose qé ushtrojné veprimtari
né zona té lira né rastet kur éshté pérfshiré gjaté ushtrimit t& funksionit dhe ka ndikuar
drejtpérdrejt ose térthorazi né fitimin e kétyre té drejtave né dobi té tyre;

1.12. t&é ndérmarré veprime me efekte ndéshkuese apo té€ béhet pengesé pér fitimin
e té drejtave té ligjshme té zyrtaréve apo subjekteve gé ofrojné informata pér raste té
konfliktit té interesit t€ zyrtarit, personave té lidhur me té ose personave té besuar pér
kété shkak.

1.13. té pérdoré ose té lejojé qé té pérdoren pasurité zyrtare té institucionit punédhénés,
pérfshiré dokumentet zyrtare, pér ndonjé qéllim tjetér gé nuk pérputhet me ushtrimin e
detyrés publike.

Neni 10
Ushtrimi i punéve té tjera nga zyrtari

1. Zyrtari i zgjedhur si pérfagésues i partisé politike ruan té drejtén e ushtrimit té funksionit né
parti politike nése me ligj t& vecanté nuk éshté paraparé ndryshe.

2. Gjaté kohés sé ushtrimit té funksionit publik, zyrtari mund té ushtrojé puné nga lémi i
shkencés, sportit, arsimit, kulturés dhe veprimtarisé humanitare, nése nuk parashihet ndryshe
me ligje té tjera.

3. Gjaté kohés sé ushtrimit t& funksionit publik, zyrtari mund té realizojé fitime né bazé té drejtave
té autorit, patentave, pronésisé intelektuale dhe industriale dhe té drejtave té ngjashme, pérveg
nése pércaktohet ndryshe me ligj.

Neni 11
Punét e ndaluara pér zyrtarin

1. Zyrtarit i ndalohet gé té kryejé puné té tjera nése:
1.1. mund té keqpérdoré informacionin zyrtar pér interesa private;

1.2. punét e tilla mund té ndikojné né paanshmériné e ushtrimit té detyrés publike dhe
cenojné respektimin e parimeve té konkurrencés sé liré;

1.3. angazhime té tilla mund t& démtojné reputacionin e institucionit;

1.4. angazhimi ka té bé&jé me zgjedhjen, emérimin apo caktimin né institucione vartése
té institucionit punédhénés, me pérjashtim kur njé angazhim i tillé éshté paraparé me
ligj té vecanté.

Neni 12

Kufizimi i zyrtarit té larté né ushtrimin e veprimtarive té tjera krahas ushtrimit té
funksionit publik

1. Zyrtari i larté nuk mund té ushtrojé veprimtari profesionale té avokatisé, noterisé€, pérmbaruesit
privat, administratorit t€ falimentimit, ekspertit té licencuar, konsulentit ose agjentit t&€ personave
juridiké si dhe nuk mund té jeté i punésuar, me kohé té ploté, né njé detyré tjetér.

2. Né kuptim té kétij neni, veprimtari profesionale nénkuptojné veprimtarité pér té cilat kérkohet
licencim sipas ligjit né fuqi.

Neni 13
Papajtueshméria me ushtrimin e funksionit publik

1. Zyrtari i larté nuk mund té jeté menaxher, pérfagésues i autorizuar ose anétar i ndonjé organi
menaxhues apo mbikéqyrés i personave juridiké privaté, fitimprurés sipas ligjit pérkatés pér
shoqérité tregtare dhe organizatave joqgeveritare, pérjashtuar subjektet e pércaktuara né nenin
14 té kétij ligji, subjektet politike si dhe rastet kur njé funksion i tillé i dedikohet me ligj pér shkak
té funksionit.



GAZETA ZYRTARE E REPUBLIKES SE KOSOVES / Nr. 5 /27 PRILL 2018, PRISHTINE

LIGJI Nr. 06/L -011 PER PARANDALIMIN E KONFLIKTIT TE INTERESIT NE USHTRIMIN E FUNKSIONIT PUBLIK

2. Zyrtari i larté nuk mund té jeté anétar i mé shumé se njé organi drejtues t€ ndérmarrjes né
pronési publike, shogérisé aksionare me proné publike si dhe organeve té institucioneve té
tjera publike, pérve¢ nése parashihet ndryshe shprehimisht me ligj. Zyrtari i larté, né cilésiné e
anétarit t&€ organeve té pérmendura né kété paragraf, nuk ka té drejté shpérblimi me pagesé,
pérvec té drejtés né kompensimin e shpenzimeve té€ udhétimit dhe shpenzimeve té tjera té
lidhura me té.

3. Personat e pérmendur né paragrafét 1. dhe 2. té kétij neni, si dhe ndérmarrja né té cilén
zyrtari i larté ka pronési apo pjesé té pronésisé, e drejtuar nga personi i besuar apo i aférm, nuk
kané té drejté té lidhin kontraté ose té pérfitojné ndihmé nga institucionet gendrore ose lokale,
né té cilat zyrtari i larté ushtron detyra publike.

4. Nése zyrtari i larté bie né kundérshtim me paragrafin 3. té kétij neni, atéheré Agjencia duhet
té kérkojé nga organi kompetent anulimin e kontratés me ndérmarrjen apo kthimin e ¢farédo
pérfitimi té padrejté t& ndérmarrjes tek institucioni né té cilin zyrtari i larté ushtron funksion
publik.

Neni 14
Anétarésia né organizata jogeveritare

1. Zyrtari i larté mund té jeté anétar i organit drejtues, me pérjashtim té funksionit drejtues, té
organizatés jogeveritare nga Iémi i shkencés, sportit, arsimit, kulturés, veprimtarive humanitare
dhe té ngjashme pa té drejté shpérblimi me pagesé, pérvec té drejtés né kompensimin e
shpenzimeve té udhétimit dhe shpenzimeve té tjera té lidhura me to.

2. Organizata jogeveritare sipas paragrafit 1. t€ kétij neni nuk ka té drejté té lidhé kontraté ose
té pérfitojé fonde nga institucioni ku ushtron detyrén zyrtari gé éshté anétar i organit drejtues
né kété organizaté.

Neni 15
Transferimi i té drejtave né drejtimin e ndérmarrjes

1.Zyrtari i larté nuk mund té ushtrojé né ményré aktive té drejtén e administrimit dhe drejtimit né
njé ndérmarrje, pavarésisht nga fusha e veprimtarisé sé saj.

2. Zyrtari i larté, pronari i aksioneve, gjegjésisht pjesés sé kapitalit né njé ndérmarrje, gjaté
ushtrimit té funksionit publik, duhet ti transferojé té drejtat e administrimit ose menaxhimit, apo
drejtimit t& ndérmarrjes tek ndonjé person i besuar.

3. Zyrtari i larté, éshté i obliguar gé né afat prej tridhjeté (30) ditésh nga zgjedhja, vendosja ose
emérimi né detyrén publike, té€ béjé transferimin e té drejtave né udhéhegjen e ndérmarrjes né
personin e besuar kurse brenda afatit prej pesé (5) ditésh nga data e transferimit té kétyre té
drejtave ta njoftojé me shkrim Agjenciné mbi personin e besuar dhe evidencén e transferimit té
té drejtave t& menaxhimit.

4. Personi i besuar sipas paragrafit 2. t& kétij neni do té veprojé né drejtim té realizimit té
drejtave té zyrtarit té larté dhe té drejtave nga kapitali né emér té tij por pér llogari té zyrtarit té
larté.

5. Nése personi i besuar apo i aférm krijon marrédhénie afariste me institucionet e geverisjes
gendrore, lokale, ndérmarrjet publike apo me ndérmarrjet private ku kapitali i pronés publike

ka mé shumé se pesé pérqind (5)% té kapitalit apo aksioneve, ai éshté i detyruar qé té njoftojé
zyrtarin e larté dhe institucionin e tij punédhénés lidhur me marrédhéniet e tilla afariste.

6. Gjaté kohés kur té drejtat pér administrim dhe drejtim té& ndérmarrjes i jané transferuar personit
té besuar, zyrtari i larté nuk ka té drejté té pérfagésojé biznesin, t& deklarohet pér biznesin,
té japé informata, udhézime, urdhéresa apo té ushtrojé ndikim né ndonjé ményré tjetér, té
géndrojé né lidhje me personin e besuar ashtu gé té keté ndikim né realizimin e té drejtave dhe
pérmbushjen e detyrave gé dalin nga administrimi dhe drejtimi i ndérmarrjeve té tilla.

7. Zyrtari i larté ka té drejté té informohet pér ecurité dhe gjendjen né ndérmarrjen ku ka pronési,
ose pjesé té pronésisé. Palét, né ¢do rast, ruajné té drejtén e zgjidhjes sé marréveshjes.

8. Zyrtari i larté ka té drejté té rikthejé té€ drejtat né administrimin apo menaxhimin e ndérmarrjes
nga personi i besuar, kur sipas kétij ligji kushtet gé diktuan kété veprim nuk ekzistojné mé.

Neni 16
Tentimi dhe ndikimi né vullnetin e zyrtarit

1. Nése ekziston tentimi i ndikimit né vullnetin e tij, zyrtari duhet ta lajmérojé me shkrim dhe
té konsultohet me udhéhegésin apo institucionin udhéheqgés té organit qé e ka zgjedhur apo
eméruar né ményré qé t& shmang ¢do ndikim né vullnetin e tij.

2. Nése ndaj zyrtarit gjaté dhe lidhur me ushtrimin e funksionit publik ushtrohet ndikim i
drejtpérdrejté apo i térthorté, haptazi apo né ményré anonime pér té votuar apo pér t& marré
vendim konkret, zyrtari e njofton me shkrim institucionin gé e ka zgjedhur apo eméruar si
dhe Agjenciné e cila pas shqyrtimit do té vendosé nése ekziston njé bazé e arsyeshme gé té
lajmérohen organet e ndjekjes.

3. Né rast tentimi apo ushtrimi t&€ ndikimit pér ta ndryshuar vullnetin e tij, zyrtari duhet:

3.1. té refuzojé ofertén;

3.2. té pérpiqet té identifikojé ofertuesin nése oferta éshté anonime dhe shkaqet ose
interesat e mundshme;

3.3. nése éshté fjala pér dhuraté e cila pér shkak té rrethanave nuk mund té kthehet,
zyrtari duhet menjéheré ta njoftojé me shkrim dhe ta dorézojé dhuratén te udhéheqési
mundésisht sa mé shpejt dhe jo mé voné se pesé (5) dité;

3.4. té tregojé déshmitarét e ndodhisé nése kjo éshté e mundur.

4. Nése konstatohet se votimi dhe vendimi éshté marré né kundérshtim me paragrafin 3. té kétij
neni ai shpallet i pavlefshém nga institucioni pérkatés.

KAPITULLI Il
DEKLARIMI | INTERESAVE PRIVATE

Neni 17
Deklarimi rast pér rast i interesave private té zyrtarit

1. Cdo zyrtar gjaté ushtrimit té funksionit té tij publik, né bazé té njohurive té tij dhe né mirébesim,
detyrohet gé té béjé vetédeklarimin paraprak, rast pér rast, t&€ ekzistencés sé interesit té tij
privat ose té personave té aférm me té lidhur me vendimmarrjen né njé ¢éshtje té caktuar, qé
mund té béhet shkak pér lindjen e njé konflikti té interesit dhe té térhiget nga kjo vendimmarrije.

2. Deklarimi rast pér rast i interesave private béhet ¢cdo heré nga zyrtari, kur kjo kérkohet nga
udhéheqési ose nga institucioni udhéheqés apo mbikéqyrés. Deklarimi, si rregull, duhet kérkuar
dhe béré paraprakisht. Kur kjo nuk éshté e mundur ose kur nuk ka ndodhur, deklarimi duhet té
kérkohet t€ béhet sa mé shpejt gé té jeté e mundur por jo mé voné se tridhjeté (30) dité nga
data e kérkesés ose e konstatimit té konfliktit té interesit.

3. Vetédeklarimi ose deklarimi me kérkesé si rregull béhet me shkrim, kur zyrtari pérfshihet né
njé vendimmarrje pér ndonjé ¢éshtje té caktuar.

4. Pér ¢do rast té shfagjes sé njé konflikti rast pér rast té interesit, institucioni punédhénés
regjistron identitetin e zyrtarit, interesat private té tij, shkak pér njé konflikt interesi dhe konfliktin
apo papajtueshmériné e konstatuar, palét e interesuara, burimin e informatave, si dhe vendimet
e marra pér parandalimin, trajtimin dhe zgjidhjen e tyre.

5. Deklaratat pér interesat private dhe té gjitha dokumentet gqé i shogérojné konsiderohen
dokumente zyrtare.

KAPITULLI IV
KUFIZIMET PAS USHTRIMIT TE DETYRES PUBLIKE

Neni 18
Kufizimet e zyrtarit té larté pas pérfundimit té ushtrimit té detyrés publike

1. Zyrtari i larté nuk ka té drejté:

1.1. t& punésohet ose té emérohet, pér njé periudhé deri né dy (2) vjet pas pérfundimit
té funksionit publik, né pozit¢ udhéheqése ose menaxhuese, apo té pérfshihet né
kontrollin ose auditimin e institucioneve publike dhe private dhe institucioneve vartése
té tyre té cilat kané marrédhénie biznesi me institucionin ku ka ushtruar funksionin
publik, nése detyrat e tij gjaté periudhés dy-vjecare para pérfundimit t& ushtrimit té
funksionit publik kané gené drejtpérdrejté té lidhura me mbikéqyrjen, kontrollin apo
sanksionimin e aktivitetit té tyre;

1.2. té pérfshihet né marrédhénie kontraktore, drejtpérdrejt ose népérmjet ndonjé
personi té aférm ose té besuar, me institucionin ku ka ushtruar funksionin publik pér njé
periudhé deri né dy (2) vjet pas pérfundimit té funksionit publik;

1.3. té pérfagésojé, ndihmojé ose késhillojé ndonjé person fizik ose juridik, drejtpérdrejt

ose népérmjet ndonjé personi té aférm ose té besuar, né njé konflikt ose marrédhénie
biznesi me institucionin, pér detyrén qé ai ka kryer ose qé éshté né vazhdimési té saj
pér njé periudhé deri né dy (2) vjet pas pérfundimit té funksionit publik; dhe

1.4. té pérdoré informacionin e privilegjuar ose konfidencial té siguruar gjaté ushtrimit
té funksionit publik pér géllime e punésime té tjera né t& ardhmen pér interesin privat
té vet ose té njé personi té aférm apo té besuar pér njé periudhé deri né dy (2) vjet pas
pérfundimit té funksionit publik.

2. Institucioni né té cilén zyrtari i larté ka ushtruar funksion publik nuk mund té béjé biznes deri
né njé vit nga mbarimi i funksionit publik me subjektin né té cilin ish-zyrtari, personi i aférm me
té apo personi i besuar kané njé pjesémarrje prej jo mé pak se pesé pérqind (5%) né té drejtat
e themeluesve, menaxhimin apo kapitalin, si me pjesémarrje t€ drejtpérdrejté ose népérmijet
pjesémarrjes sé personave té tjeré juridiké.

3. Institucioni né té cilin zyrtari i larté ka ushtruar funksion publik duhet, sa mé paré por jo mé
voné se tridhjeté (30) dité, té informojé Agjenciné pér ndonjé nga rrethanat e pérmendura né
paragrafin 1. té kétij neni.

KAPITULLI V
MBIKEQYRJA

Neni 19
Masat pér parandalimin dhe zgjidhjen e konfliktit té interesave

1. Né ushtrimin e funksionit publik, zyrtari sipas rastit dhe rrethanave:

1.1. transferon interesin privat dhe té& drejtat né drejtimin e ndérmarrjes sipas
pércaktimeve té nenit 15 té kétij ligji;

1.2. merr masa pér vetépérjashtimin ose pérjashtimin paraprak nga procesi i
vendimmarrjes, diskutimit dhe votimit t&€ ¢céshtjes né konflikt me pérjashtim té rasteve
té pércaktuar shprehimisht me ligj;

1.3. jep doréhegjen nga detyrat, funksionet ose veprimtarité gé jané né konflikt ose té
papajtueshme me funksionin e tij publik;

1.4. doréhiqet nga funksioni publik.

2. Cdo udhéhegés i zyrtarit ose institucion udhéhegés merr masat e nevojshme, té
pérshkallézuara dhe proporcionale pér t& shmangur paraprakisht dhe né ¢do rast konfliktin real
ose té mundshém té interesave pér shkak té zgjedhjes, emérimit apo caktimit t&€ detyrave ose
pérgjegjésive té caktuara té zyrtarit. Kéto masa pérfshijné por nuk kufizohen:

2.1. kufizimin e informatave té caktuara pér zyrtarin ose shmangien e detyrave
dhe pérgjegjésive gé pérbéjné shkak né shfagjen e konfliktit té€ interesit ose té
papajtueshmérive;

2.2. pérjashtimin e zyrtarit nga pjesémarrja né vendimmarrije;

2.3. rishikimin ose ndryshimin e detyrave dhe kompetencave té zyrtarit ose transferimin
né njé detyré tjetér q¢ ménjanon konfliktin e interesave, pér aq sa nuk parashihet
ndryshe me ligj;

2.4. shmangien e emérimit ose té zgjedhjes sé zyrtarit né funksione né té cilat ekzistojné
ose mund té lindin konflikte té interesave;

2.5. revokimin ose anulimin e njé akti t& marré né kushtet e konfliktit t€ interesave.

3. Pavarésisht masave bazé té mésipérme dhe ¢do mase tjetér t&€ paraparé me ligj, zyrtari ose
udhéheqési i tij sipas hierarkisé nuk pérjashtohen nga pérgjegjésia kur masat e marra nuk japin
efekt né parandalimin dhe zgjidhjen e konfliktit té interesit ose papajtueshmérive sipas kétij ligji.

4. Udhéheqgési ose institucioni udhéheqgés njoftojné Agjenciné pér masat e marra pér
parandalimin dhe zgjidhjen e konfliktit té interesit ose papajtueshmérive sipas kétij ligji.

Neni 20
Autoritetet pérgjegjése

1. Agjencia éshté autoriteti gendror pérgjegjés pér mbikéqyrjen e zbatimit t& dispozitave té kétij
ligji.

2. Autoritetet pérgjegjése pér zbatimin e kétij ligji né institucionet jané:
2.1.udhéheqésit e drejtpérdrejté té zyrtaréve, sipas hierarkisé, brenda njé institucioni;
2.2.institucionet dhe autoritetet udhéheqése sipas ligjit.

3. Institucionet né kuadér té akteve té tyre té€ brendshme, parashohin dhe zbatojné rregulla té
veganta pér parandalimin e konfliktit té interesit, varésisht fushéveprimit té institucionit pérkatés.

4. Institucioni punédhénés:

4.1. mbledh dhe pranon nga burime té ligijshme informata pér interesat privaté té
njé zyrtari, pérfshiré t€ dhénat publike ose private, informatat e ofruara nga media
dhe ankesat e qytetaréve sipas ligjit pérkatés pér mbrojtjen e informatoréve dhe ¢do
dispozité tjetér ligjore né fuqi;

4.2. verifikon besueshmériné e burimeve dhe informatave pér té vértetuar konfliktin e
interesit;

4.3. vé né dijeni zyrtarin pér informatat e siguruara pér t€ dhe qé pérbéjné shkak pér
konflikt t&€ interesit dhe i jep mundési té provojé té kundértén nése kjo kérkohet nga
zyrtari;

4.4. njofton me shkrim raportuesin brenda afatit prej pesémbédhjeté (15) ditésh pér
shqyrtimin e métejmé té informatés.

5. Punédhénési i zyrtarit kryen regjistrimin e interesave privaté té zyrtarit, ndérmerr masat e

duhura pér zgjidhjen e konfliktit té interesit dhe raporton tek Agjencia brenda afatit kohor té
pércaktuar nga ajo.

6. Autoritetet pérgjegjése pér zbatimin e kétij ligji né institucione i dorézojné Agjencisé ¢do vit pér
vitin pararendés, por jo mé voné se data 31 janar, njé raport pér veprimtariné e kryer né zbatim
té kétij ligji, pérfshiré rastet e konfliktit té interesave, ményrat e ndjekura pér parandalimin ose
trajtimin e tyre, rezultatet e arritura, si dhe statusin e trajtimit té tyre.

Neni 21
Detyrat dhe kompetencat e Agjencisé

1. Agjencia kryen detyra dhe ka kéto pérgjegjési:

1.1. ndihmon né pérgatitien dhe pérmirésimin e politikave dhe té mekanizmave té
parandalimit dhe shmangies sé konfliktit té interesave si dhe monitoron zbatimin e tyre;

1.2. ofron ndihmé profesionale dhe teknike pér késhillimin dhe mbéshtetjen e nismave
ligjore dhe nénligjore, té cilat duhet t& ndérmerren nga institucionet, pér parandalimin
e konfliktit té interesave;

1.3. ofron rekomandime pér Kuvendin e Republikés sé Kosovés pér vlerésimin e
projektligijeve gé kané té béjné me ¢éshtjen e konfliktit té interesave, kur kjo kérkohet
nga ky institucion;

1.4. kryen hetim administrativ né pérputhje me procedurén administrative dhe jep
rekomandime pér forcimin e kapaciteteve pér administrimin e konfliktit té€ interesave né
institucione;

1.5. ofron késhillim pér zyrtarét té larté té vecanté, udhéhegésve, institucioneve
udhéheqgése, me kérkesén e tyre, pér raste té caktuara té shfagjes sé konfliktit t&
interesave, pérfshiré késhillime té vecanta pér personat zyrtaré sipas kétij ligji pasi
jané shteruar mjetet e brendshme né institucionet punédhénése dhe kur gjykohet e
domosdoshme pérfshirja e Agjencisé;

1.6. mban regjistrin pér rastet e konfliktit té interesit dhe masat pérkatése té€ ndérmarra
nga Agjencia dhe mbledh informatat e raportuara nga institucionet pér regjistrat pérkatés
té deklarimit, trajtimit dhe zgjidhjes sé rasteve té€ shfagjes sé konfliktit té interesave;

1.7. ofron opinione dhe ndérmerr té gjitha masat e tjera ligjore me géllim té parandalimit
té konfliktit té interesit dhe té korrupsionit né térési;

1.8. inicion veprimet ligjore né institucionet kompetente, me qgéllim shpalljen e
pavlefshmérisé dhe rregullimin e pasojave gé rriedhin prej saj pér aktet dhe kontratat
administrative té nxjerra né kushtet e konfliktit té interesave, me kérkesén e paléve té
interesuara ose me nismén e saj;

1.9. ushtron ¢do kompetence tjetér, t&€ dhéné né kéte lig;.
2. Né ushtrimin e detyrave dhe pérgjegjésive té saj, Agjencia shprehet me vendime, rekomandime

dhe opinione.

3. Agjencia ka té drejté té€ marré pjesé né cilésiné e vézhguesit né ¢do fazé té aktiviteteve
té prokurimit publik. Me rastin e marrjes sé vendimeve qé kané té béjné me pérbérien e
komisioneve vlerésuese dhe mbikéqyrése pér procedura té prokurimit publik, udhéheqési i
institucionit ose i autorizuari i tij e njofton Agjenciné me shkrim, pér anétarét e atij komisioni dhe
¢do ndryshim t& mundshém. Né rastet e konfliktit t& interesave sipas pércaktimeve né kété ligj
dhe né legjislacionin pér prokurimin publik, Agjencia vepron né pérputhje me kété ligj. Né rast
té parregullsive té tjera t¢ mundshme, Agjencia nxjerr njé opinion, ua dérgon até autoriteteve
pérkatése dhe e publikon.

4. Pér verifikimin dhe hetimin administrativ t& konfliktit t& interesit dhe papajtueshmérive,
Agjencia ka té drejté té shfrytézojé informatat e nevojshme né té gjithé institucionet dhe
né personat juridiké publiké e privaté, té cilét detyrohen té vené né dispozicion dhe/ose té
sigurojné qasje né informatat e kérkuara apo burimet e tyre né favor té Agjencisé, jo mé voné
se pesémbédhjeté (15) dité.

Neni 22
Procedura administrative e Agjencisé pér rastet e konfliktit te interesit

1. Procedura né Agjenci fillon:

1.1. sipas detyrés zyrtare;

1.2. me kérkesén e zyrtarit té larté;

1.3. me kérkesén e personit zyrtar dhe pas aprovimit nga institucioni punédhénés;

1.4.me kérkesén e institucionit;

1.5. né bazé té lajmérimit t& ndonjé personi tjetér apo lajmérimit anonim.

2. Inicimi i procedurés pér konflikt té interesit né Agjenci nuk mund té fillojé né qofté se kané
kaluar dy (2) vite nga data e kryrjes sé veprimit, pérve¢ kur parashihet ndryshe me ligj.

3. Agjencia njofton raportuesin brenda afatit prej pesémbédhjeté (15) ditésh pér shqyrtimin e
métejmé té informatés.

4. Né rast té dyshimit t& bazuar pér ekzistimin e konfliktit t& interesit, Agjencia inicion menjéheré
procedurén pér vértetimin e ekzistencés sé konfliktit t& interesit dhe pasojat e tij.

5. Agjencia e informon zyrtarin e larté dhe personin zyrtar né rastet e pércaktuara sipas nenit
21, paragrafi 1., nén-paragrafi 1.5. té kétij ligji pér fillimin e procedurés dhe, me kérkesén e tij,
e njofton me faktet qé posedon Agjencia.

6.Procedura e Agjencisé éshté konfidenciale. Agjencia i bén té njohura vetém rezultatet
pérfundimtare té procedurés sé zhvilluar.

7. Nése pas zgjedhjes, emérimit, ose konfirmimit te mandatit, zyrtari vazhdon té kryejé njé
aktivitet apo funksion qé ky ligj e pércakton si té papajtueshém me funksionin e ri, Agjencia e
paralajméron zyrtarin dhe institucionin punédhénés gé brenda afatit prej shtaté (7) ditésh té
ndérpresé aktivitetin apo té heqé doré nga funksioni.

8. Né rast se zyrtari vazhdon té kryejé aktivitete apo funksione té papajtueshme sipas kétij ligji,
pavarésisht nga paralajmérimi i Agjencisé, atéheré Agjencia i kérkon institucionit punédhénés
gé té fillojé procedurén pér shkarkimin e zyrtarit.

9. Institucioni ku zyrtari vazhdon té kryejé njé aktivitet ose funksion té papajtueshém me kété
ligj, duhet té fillojé procedurén pér shkarkimin nga funksioni sipas kérkesés sé Agjencisé.

10. Kur deputeti i Kuvendit ushtron aktivitet té papajtueshém me kété ligj, Agjencia e njofton
kryetarin e kuvendit, dhe kérkon fillimin e procedurave ligjore ndaj tij.

11. Organet kompetente njoftojné Agjenciné brenda pesémbédhjeté (15) ditésh nga marrja e
njoftimit pér veprimet e ndérmarra prej tyre.

12. Té gjitha vendimet g€ i nxjerr Agjencia lidhur me konfliktin e interesit né ushtrimin e funksionit
publik dhe shkeljen e dispozitave té kétij ligji, pérfshiré veprimet e ndaluara ose té kufizuara né
ushtrimin e funksionit publik, ushtrimin e veprimtarive té tjera, papajtueshmérité né ushtrimin
e funksionit publik, duhet té respektohen nga zyrtarét dhe institucionet pérgjegjése. Ato béhen
publike né fagen zyrtare té internetit t&€ Agjencisé.

13. Agjencia i kérkon rishqyrtimin, revokimin dhe/ose shfugizimin e aktit t&€ nxjerré né konflikt
té interesit organit gé e ka nxjerré até. Qé nga momenti kur Agjencia kérkon rishqyrtimin e
vendimit, ¢cdo veprim pér zbatimin e tij pezullohet deri né momentin kur organi vendos pér
vlefshmériné e vendimit.

14. Agjencia i kérkon organit administrativ t& deklarohet brenda tridhjeté (30) ditésh nga marrja
e njoftimit, p&r masén e démit té shkaktuar nga marrja e vendimit né konflikt interesi.

15. Vendimet e Agjencisé né lidhje me konfliktin e interesit jané pérfundimtare né proceduré
administrative.

16. Pér té gjitha rastet e iniciuara té konfliktit t& interesit pérmes autoriteteve pérgjegjése,
Agjencia vendos né njé afat brenda dyzet e pesé (45) ditésh. Pér rastet tjera viejné afatet e
pércaktuara me ligjin pér Agjenciné Kundér Korrupsionit..

17. Brenda gjashtédhjeté (60) ditéve nga hyrja né fuqi e kétij ligji, Agjencia nxjerr rregullore pér
pércaktimin e formularéve pér deklarimin dhe regjistrimin e konfliktit t& interesit.

KAPITULLI VI
SANKSIONET

Neni 23
Sanksionet

1. Cdo shkelje e detyrimeve té pércaktuara né kété ligj e qé nuk pérbén vepér penale sipas Kodit
Penal té Republikés sé Kosovés, paraget kundérvajtje dhe dénohet me gjobé si mé poshté:

1.1. pér shkelje té dispozitave té parapara né nenin 12, nenin 13, paragrafin 1, 2 dhe 3,
nenin 14, nenin 15, paragrafét 1, 2, 3 dhe 6, nenin 17, paragrafi 2, nenin 18, paragrafi
1, dhe nenin 19, paragrafi 1, zyrtari ose personi i aférm me té dénohet me gjobé nga

njémijé (1,000) Euro deri né dymijé (2,000) Euro dhe me dyfishin e tyre né rast pérséritje
té shkeljes sé vértetuar;

1.2. pér shkelje té dispozitave té nenit 9, paragrafi 1, nén-paragrafét 1.4, 1.6, 1.7, 1.8,
1.9, 1.11, 1.12, 1.13 dhe 1.14, nenit 13, paragrafi 3, nenit 15, paragrafi 4 dhe 5 dhe
nenit 18, paragrafi 1, nén-paragrafét 1.2, 1.3 dhe 1.4 té kétij ligji, personi i besuar
dénohet me gjobé nga njémijé (1,000) Euro deri né dymijé (2,000) Euro;

1.3. pér shkelje té dispozitave té parapara né nenin 8, paragrafét 3, 4 dhe 5, nenin 16,
paragrafi 4, nenin 18, paragrafi 2, nenin 19, paragrafi 2, nenin 20, paragrafi 6, nenin 21,
paragrafi 3 dhe nenin 22, paragrafi 9, zyrtari pérgjegjés i institucionit dénohet me gjobé
nga njémijé (1,000) Euro deri né dymijé (2,000) Euro;

1.4. pér shkelje té dispozitave té nenit 13, paragrafi 1 dhe 3, nenit 15, paragrafi 5, nenit
18, paragrafi 1, nén-paragrafét 1.1, 1.2 dhe 1.3 dhe nenit 21, paragrafi 4 té kétij ligji,
personi juridik privat dénohet me gjobé nga njémijé (1,000) Euro deri né pesémbédhjeté
mijé (15,000) Euro;

1.5. kur nuk jepen pa arsye té dhénat e kérkuara nga Agjencia, sipas paragrafit 4 t€ nenit
21 té kétij ligji, personat pérgjegjés té institucioneve dhe personave juridiké publiké dhe
privaté dénohen me gjobé nga peséqind (500) Euro deri né njémijé e peséqind (1,500)
Euro;

1.6. pér shkelje té dispozitave té€ nenit 8, paragrafét 1 dhe 2, nenit 9, nenit 10, paragrafi
4, nenit 11, nenit 16, paragrafét 1, 2 dhe 3, nén-paragrafét 3.1, 3.2 dhe 3.3 dhe nenit
17, paragrafét 1 dhe 4 té kétij ligji, zyrtari ose personi i aférm me té dénohet me gjobé
nga gjashtéqind (600) Euro deri né njémijé e pesqind (1,500) Euro.

2. Pér shkelje té detyrimeve té pércaktuara né paragrafin 1 té kétij neni, gjykata mund té shqiptojé
ndaj zyrtarit apo drejtuesit té institucionit, pérve¢ dénimit me gjobé, edhe masén mbrojtése té
ndalimit t& ushtrimit t& funksionit publik me kohézgjatje prej gjashté (6) muaj deri né dy (2) vjet.

3. Pér veprat kundérvajtése, Agjencia dhe ¢do institucion punédhénés inicion procedurén
kundérvajtése né pajtim me ligjin.

Neni 24
Pérgjegjésité e tjera ligjore dhe pasojat mbi aktet

1. Cdo shkelje e dispozitave té kétij ligji do té€ konsiderohet edhe si shkelje disiplinore,
pavarésisht pérgjegjésive eventuale penale. Shkeljet disiplinore trajtohen né pajtim me rregullat
gé i rregullojné marrédhéniet e punés dhe statusin e zyrtaréve. Institucionet/organizatat qé i
kané iniciuar procedurat disiplinore sipas kétij ligji duhet ta njoftojné Agjenciné pér inicimin dhe
rezultatin e atyre procedurave.

2. Dispozitat e kétij ligji nuk pérjashtojné pérgjegjésiné disiplinore dhe penale té zyrtarit sipas
legjislacionit né fuqi.

3. Agjencia, ¢do zyrtar, udhé&heqés i zyrtarit dhe ¢do institucion ushtrojné kallézim penal né
prokuroriné e shtetit kompetente ndaj zyrtarit i cili shkel detyrimet e parapara me kété ligj, e qé
pérbéjné vepér penale sipas Kodit Penal t& Republikés sé Kosovés.

67



GAZETA ZYRTARE E REPUBLIKES SE KOSOVES / Nr. 5/ 27 PRILL 2018, PRISHTINE

LIGJI Nr. 06/L -011 PER PARANDALIMIN E KONFLIKTIT TE INTERESIT NE USHTRIMIN E FUNKSIONIT PUBLIK

68

4. Pér inicimin e procedurés pérkatése, Agjencia, zyrtari dhe udhéheqési i zyrtarit e njoftojné
udhé&heqésin e institucionit né té cilin zyrtari punon apo ka punuar.

5. Agjencia inicion procedurén administrative pér revokimin ose shfugizimin e akteve nga ana e
institucionit gé i ka Iéshuar ato né konflikt interesi.

6. Agjencia inicion procedurén administrative dhe/ose gjygésore pér anulimin e akteve dhe pér
obligimin e zyrtarit pérgjegjés pér shlyerjen e pasojave materiale dhe financiare té akteve té
marra né kushtet e konfliktit t& interesit.

KAPITULLI VII
DISPOZITA TE FUNDIT

Neni 25
Shfuqizimi

Me hyrjen né fuqi té kétij ligji, shfugizohet Ligji nr. 04/L-051 pér parandalimin e konfliktit t&
interesit né ushtrimin e funksionit publik.

Neni 26
Hyrja né fuqi

Ky ligj hyn né fugi pesémbédhjeté (15) dité pas publikimit né Gazetén zyrtare té Republikés sé
Kosovés.

Ligji Nr. 06/L -011
30 mars 2018

Shpallur me dekretin Nr. DL-020-2018, daté 20.04.2018 nga Presidenti i Republikés sé
Kosovés Hashim Thagi



